
Kâns op histoaryske oerwinning foar FNP   

De riedsferkiezings steane foar de doar. Op 3 maart kinne we nei de stimbus en yn santjin gemeenten is 
it mooglik om op de FNP te stimmen. Yn dizze spesjale ferkiezingsedysje fan de Frijbûtser fine jim dy 
santjin FNP-ôfdielings op in rychje mei har spearpunten en listlûkers. 
 
Wat opfalt is dat de measte ôfdielings as spearpunten keazen hawwe foar in miks fan lokale saken en fan 
oangelegenheden dy’t likegoed foar de FNP op lokaal as provinsjaal nivo fan grut belang binne. Hast alle 
ôfdielings beneame bygelyks de ûnderwerpen weryndieling en lânskipsbehâld as spearpunten. Mar ek 
jongereinbelied, duorsume ekonomy, toerisme en plattelânsfoarsjenningen steane heech yn it findel. De 
FNP is sadwaande in werkenbere en konsistinte partij mei in helder lûd oer in stikmannich wichtige sa-
ken dy’t op dit stuit spylje. Saken dy’t ek in soad minsken dwaande hâlde en heech sitte. Sa heech dat se 
der foar de dyk opgeane, lykas by de Sintrale As, de JSF, de ôffaloven yn Harns en fansels de weryndie-
ling yn de Súdwesthoeke. Dat mei en dat is goed. As ús folksfertsjintwurdigers net mear genôch nei ús 
harkje, moatte we har dat mar mei aksjes ûnder eagen bringe. It is spitigernôch gjin útsûndering dat as 
politisy ien kear te plak sitte, de arrogânsje fan de macht taslacht en se ‘ferjitte’ wat se yn ferkiezingstiid 
allegear beloofd hawwe en al of net yn har programma set hawwe. Gjin wûnder dat minsken har fan de 
polityk ôfkeare. Mar ien kear yn de fjouwer jier ha we de kâns om dy folksfertsjintwurdigers ôf te rek-
kenjen op harren prestaasjes. 
 

Foar de FNP liket it tij geunstich. Weryndieling spi-
let noch rûnom yn de provinsje en sels de posysje 
fan Fryslân as selsstannige bestjoersienheid stiet 
ûnder druk. As der ien partij helder is oer dy beide 
punten dan binne wy it wol en sa is dat de ôfrûne 
tiid yn de media ek dúdlik nei bûten kommen. Dêr-
om binne we optimistysk oer dizze ferkiezings. It 
binne de ferkiezings dy’t it tichtst by de minsken 
steane en foaral hearre te gean oer lokale oangele-
genheden. We witte lykwols allegear dat dizze fer-
kiezings wer fersmoarge wurde troch de kopstik-
ken fan de lanlike partijen dy’t ynienen rûnom op-
dûke. Johannes Kramer reizget dochs ek net de 

hiele provinsje troch om stimmen foar de FNP te lûken? Nee, it giet om ús eigen FNP’ers yn de eigen 
doarpen en stêden, dy’t bekend binne mei de pleatslike situaasjes en har dêrfoar ynsette, los fan lanlike 
belangen. Wy rekkenje derop dat de kiezers dat sjogge en wurdearje. 
 
Yn de santjin gemeenten ha we no 44 sitten en 4 wethâlders. Ús ambysje is om op syn minst te groeien 
nei 50 sitten en 6 wethâlders. Boppedat sjogge we kânsen om yn trije of fjouwer gemeenten de grutste 
partij te wurden. It kinne wolris histoaryske ferkiezings foar ús en foar Fryslân wurde. 
FNP’ers, allegear in hiel soad sukses en we rekkenje op in prachtige ferkiezingsnacht!! 
 

Nynke Beetstra 
 

Foto: âld-FNP-foarsitter oan it plakken yn Boarnsterhim 

Piet Hoekstra 

Readtsjerk 
 
 

www.fnp-dantumadiel.eu  
 
 
�  Weryndieling allinnich nei in referindum 
�  Fersterking leefomjouwing  
�  Sunich en deeglik belied 
�  Boargers net opdraaie litte foar ekonomyske 

krisis 
�  Fersterking toeristysk-rekreative sektor  
 
 

 
Pytsje de Graaf 
Ternaard 
 
 
www.fnp-dongeradiel.nl  
 

�  Perfoarst gjin mega-wynturbines yn it terpe-
lânskip fan Dongeradiel 

�  Aksje foar mear wurk yn de regio 
�  Ynstelle fan in jeugdfûns 
�  Wykbehearders op doarpsnivo oanstelle 
�  Opstelle fan in enerzjynota mei omtinken foar 

skjinne alternative enerzjyboarnen. 

 
Marten van der Veen 
Twizelerheide 
 
 
www.fnp-achtkarspelen.eu  
 
 

�  Achtkarspelen selsstannich 
�  Skoalswimmen wer ynfiere 
�  Starterswenten nei ferlet 
�  Frije ûndernimmers kânsen op eigen hiem  
�  Minima net yn ’e kjeld 
�  De foarsjennings yn stân hâlde  
�  Gjin lêsteferswierring 
�  De jeugd moat in eigen plak hawwe 

 
 

LydaVeldstra-Lantinga  
Grou 

 
 

www.fnpboarnsterhim.nl  
 
�  Helder en dúdlik finansjeel belied 
�  Stipe foar bedriuwslibben; net frustrearje mar 

stimulearje 
�  Behâld fan it Fryske lânskip 
�  Stribje nei duorsume lânbou 
�  Fersterking fan de toeristysk-rekreative sektor 
�  De gemeente moat it belied fêststelle, net pro-

jektûntwikkelders  

Santjin gemeenten:  
listlûkers, webstee-adressen en spearpunten fan belied  

Achtkarspelen 

Boarnsterhim 

Dantumadiel 

Dongeradiel 

Nijs fan de PR-kommisje 
 

By de kampanje foar de riedsferkiezings kinne de ôfdielings kisten brûke mei PR-materiaal en snypsnaren 
om fergees om te partsjen. By de snypsnaren binne no ek pûdsjes blomsied mei it FNP-logo as opdruk.  
Om jin op ’e dyk as lid en kampanjefierder goed te profilearjen te kinnen, hat it partijhûs jassen beskikber. 
Sjalen en mûtsen mei it FNP-logo binne te keap foar € 8,50 resp. € 4,50. FNP-flaggen om bygelyks by akti-
viteiten en eveneminten te brûken of om oan de eigen flaggemêst te hingjen kostje € 27,50 it stik. 
Ôfdielings, leden en kampanjefierders, meitsje fan dat alles rynsk gebrûk om sa de promoasjekampanje fan 
FNP yn jim gemeente yn de oanrin nei de riedsferkiezings goed en fleurich oan te pakken! 

Auke Bylsma, foarsitter PR-kommisje 

Jaap Hijma 

Marrum 
 
 

www.fnp-ferwerderadiel.nl  
 

 
�  Ferwerderadiel selsstannich  
�  Skjinne enerzjy; gjin megaturbines 
�  Goede berikberens mei it each op ekonomy 
�  Rekreaasje yn bûtendyks gebiet 
�  Gjin projektûntwikkelders baas 
�  Yn alle plakken eigen honk foar jongerein 
�  Jongerein moat ynspraak krije yn jongereinbe-

lied 
 

 
Bram Bonnema 

Frjentsjer 
 
 

www.fnp-frjentsjerteradiel.nl  
 
 
�  Jild foar útfieren doarpsfisys 
�  Fertutearze gebouwen oanpakke 
�  Foarsjenningen yn op peil hâlde, ek by krimp 

en fergrizing 
�  Toerisme fuortsterkje 
�  Frjentsjer stêd fan keatsen en kultuer en sin-

trum fan noardlike alvestêderûte 
�  Eigen plak foar jongerein en in útgeanssintrum 

yn Frjentsjer dat ta de ferbylding sprekt 
�  Fûleindich stride tsjin alles wat boaiemdelgong 

feroarsaket en de kwaliteit fan lucht en boaiem 
bedriget 

 
 
 
 
 

 
Jan Volbeda 
Âldegea 
 
 
www.fnpgaasterlan-sleat.nl  
 
 

· Eigensinnige polityk, fan ûnderen op, mei 
klam op grien, sosjaal en Frysk 

· Mei noed en soarch foar 
�  duorsumens 
�  ûntjouwing 
�  natuer en lânskip 
�  wurk en wenjen 
�  berikberens 
�  sport, wolwêzen en kultuer 
�  jongerein- en âldereinbelied 
�  rekreaasje 

 
 

 
Ate Eijer 
Jobbegea 

 
 

www.fnp-hearrenfean.nl  
 
 
 
· It kin oars troch: 

�  yn te setten op de nije ekonomy: net mear 
mar better 

�  jin te rjochtsjen op kwalitative wurkgele-
genheid 

�  better te kommunisearjen mei de eigen be-
folking 

�  praktysker gebrûk te meitsjen fan de Fryske 
taal 

�  mear te wurkjen mei wat wy hawwe en min-
der mei wat wy hawwe wolle 

· Tsjin weryndieling as dat net strykt mei wat de 
ynwenners wolle 

 
 

Ferwerderadiel 

Frjentsjerteradiel 

Gaasterlân-Sleat 

Hearrenfean 

Aurica Brinkman mei FNP-
sjaal en -mûtse 

Pier Tilma 

Ljouwert  
 
 

www.fnp058.nl  
 
 
 
�  Kompakte, sterke stêd: gjin weryndieling 
�  Motor yn duorsume ekonomy 
�  Sûne finansjele takomst: lege lesten; gjin presti-

izjeprojekten 
�  Foarrang oan de fyts en fergees iepenbier ferfier 
 
 

Folkert Dijkstra 

Stiens  
 
 
www.fnp-ljouwerteradiel.nl  

 
 
�  Selsstannige gemeente, 

gearwurkjend yn Middelsee-ferbân 
�  Gjin belesting ferheegje, inkeld by needsaak 

mei ynflaasjekorreksje 
�  Wentebou foar starters; âlderein gerive mei û.o. 

kangeroewenten 
�  Leefberens doarpen stypje troch ynstelling 

Doarpefûns 
�  Ferfanging fan F-16’s mei net liede ta ferswier-

ring fan de lûdsbelestingskontoeren 
�  Goed omtinken foar de Fryske taal en kultuer  
 
 

 
Johannes Samplonius 
Kollum 
 
 
 
www.fnp-kollumerlan.nl  
 
 

 
�  Gjin wynmûnen; ynsette op oare duorsume 

enerzjy 
�  Jongerein mear stimulearje, minder ferbiede 
�  Ûndernimmers romte jaan 
�  Besunigje op ‘asfalt en beton’. Sosjale foars-

jennings oerein hâlde  
�  Weryndieling allinnich as de ynwenners derom 

freegje 
�  Opwurdearje Willem Loréwei; gjin rûnwei om 

Kollum-East 
�  Gruttere rol en ynset doarpen 
�  Twa wethâlders is genôch  
 
 

 
Douwe Willemsma 
Itens 
 
 
www.fnp-littenseradiel.nl  
 
 
 

�  In sterk en kânsryk Littenseradiel 
�  Behâld fan de lytsere skoallen 
�  Betelbere wennings foar de jonge generaasje 
�  Lykwicht tusken bebouwing en ús unike lân-

skip  
�  Sûn miljeu en noed foar it eigen erfskip  

Kollumerlân 

Littenseradiel 

Ljouwert 

Ljouwerteradiel 

FNP-blomsiedpûdsje, ien fan de 
snypsnaren om fergees wei te jaan 

Freark Siegersma 
Berltsum  
 
 
www.fnp-menameradiel.eu  
 
 

�  Menameradiel moat selsstannich bliuwe! Wol 
gemeentlike gearwurking  

�  Lytse skoallen moatte bliuwe, ek fanwege har-
ren sosjaal-kulturele funksje 

�  Mear trijetalige skoallen 
�  Sosjale wentebou, betelbere wenten foar jonge-

rein en libbensrinbestindige wenten 
�  Gjin fierdergeande regionalisearring fan de 

brânwacht 
�  Funksje doarpswachter wer ynstelle 
�  Klimaat- en bistefreonlike lânbou mei duorsu-

me produkten en produksjesystemen 
�  Romte en fasiliteiten foar begjinnende, benam-

men jonge ûndernimmers 
�  Sterk meitsje foar it toerisme; inisjativen stypje 
�  Foarsjennings lykas winkels en pinautomaten 

op peil hâlde 
�  Aktyf jongereinbelied mei eigen ynbring en 

inisjativen fan de jongerein sels 
 

 
Evert Wilstra 

Bakkefean 
 
 
home.hccnet.nl/r.van.dijk/fnp  

 
 
�  It wurdt tiid foar trijetalich ûnderwiis 
�  Rekreaasjemooglikheden better brûke, ek foar 

eigen ynwenners 
�  Foar behâld fan it griene en iepen lânskip 
�  Gjin grutskalige wenningbou en gjin heechbou  
�  Foar in earlike ferdieling fan de gasopbringsten  
�  Posityf nei de takomst yn in sterk selsstannich 

Opsterlân 
 

 
Gerda Suierveld 
De Jouwer 
 
 
www.fnp-skarsterlan.nl  
 
 
 

�  Opknappe en renovearje hat foarrang boppe 
útwreidingsplannen  

�  Noed stean foar iepen romte 
�  Útwreiding rekreaasje moat passe by aard fan 

Skarsterlân 
�  It oansjen fan De Jouwer net skeine troch nije 

bedriuwsterreinen 
�  Mear trijetalige skoallen  
�  Nije oplieding foar moderne ambachtetechnyk 
�  Ferstanniger mei it jild omgean 
 

 
Durk Oosterhof 

Drachten  
 
 

ww.fnp-smellingerlan.nl  
 
 
�  Gjin megaplannen, mar praktysk belied 
�  Gjin djoer spoar  
�  In sterke mienskip; gjin mega-gemeente  
�  Duorsume wurkgelegenheid  
�  Gjin hegere lêsten  

Menameradiel 

Opsterlân 

Skarsterlân 

Smellingerlân 

 



 
Anje Wester 

Earnewâld 
 

www.tytsjerksteradiel.nl  
 
 
 
De FNP Tytsjerksteradiel set him yn foar: 
�  de Fryske taal en kultuer: goede biblioteek-

foarsjenning is basisbetingst 
�  goed ûnderwiis: trijetalige skoallen moatte al-

gemien wurde 
�  wentebou nei ferlet: ek yn de lytse doarpen 

foar jong en âld 
�  goed sosjaal belied: romhertich sosjaal belied 

fuortsette  
�  behâld fan ús lânskipsstruktuer: gjin 30ha grut 

bedriuweterrein by Quatrebras  
�  miljeu en de leefberens foar ynwenners: de al-

ternative Griene Sintrale As  
�  goede sportfoarsjennings: optimaal brûke;  

swimbaden iepenhâlde  
�  ús ekonomy, tsjinstferliening en bedriuwich-

heid: útwreiding en ûntsluting Skûlenboarch  
�  gearwurking mei oare gemeente(n): fúzje net 

needsaaklik  
�  betelber belied: yn minne tiden net potsje  

Tytsjerksteradiel FNP-Súdwesthoeke y.o. 
 
‘Foar it blok, mar net bûtenspul!’ 
 
De FNP-ôfdielings Boalsert, Nijefurd, Snits, 
Wymbritseradiel en Wûnseradiel hawwe tiisdei 
26 jannewaris 2010 in nije ôfdieling oprjochte en 
dêrfoar in oerkoepeljend bestjoer keazen. Op in 
spesjale ledegearkomste yn Boalsert waard troch 
de foarsitters fan de fiif ôfdielingsbestjoeren en de 
foarsitter fan it haadbestjoer in yntinsjeferklear-
ring ûndertekene om te kommen ta in nije ôfdie-
ling. Dat mei it each op de mooglike weryndieling 
fan de fiif gemeenten dy’t op 1 jannewaris 2011 
yngean moat.  

 
Hoewol’t de FNP grutte beswieren hat tsjin dizze 
weryndieling en de wize sa’t dy ta stân komt, wol 
de partij der klear foar wêze as it sa fier is. “De 
trein rydt wol troch en we moatte him net misse”, 
sa sei foarsitter Durk Stoker fan it nije bestjoer. 
De leden wolle in sa sterk mooglike partij delsette 
yn de grutte gemeente. Der libbet altyd noch hoop 
dat de fúzje opkeard wurde sil en dêr wurdt ek 
noch fûleindich foar striden, mar as it allegear 
trochgiet moat der in soad wurk ferset wurde. Dat 
kin net wachtsje oant it lêste momint. De ferkie-
zings binne yn novimber 2010. ‘Foar it blok, mar 
net bûtenspul’ is dan ek in tapaslike gjalp foar 
dizze nije ôfdieling yn oprjochting. De ôfdieling 
wurdt net earder definityf as wannear’t de nije ge-
meente der is. Ek pas dan wurde de fiif âlde ôfdie-
lings opheft. 

Nynke Beetstra 

De foarsitters fan de SWH-ôfdielings en de foarsitter  
fan it haadbestoer 
f.l.n.r. Rein Smit, Susan ten Kate, Jehannes Dykstra, 
Nynke Beetstra, Henk Breimer en Meinte Bergstra  

Slagge nijjiersgearsit yn Eksmoarre 
 
Nettsjinsteande it minne winterwaar kamen sneon 
9 jannewaris in 95 minsken op de FNP-nijjiers-
gearsit ôf. Dy waard dit jier organisearre troch de 
ôfdieling Wûnseradiel yn de smûke akkommo-
daasje ‘It honk’ yn Eksmoarre. Fanwege it waar 
wiene it jûnsprogramma en de iterij skrast, mar 
middeis wie der fan alles te belibjen. Fansels de 
wenstige taspraken en gedichten, mar ek in pear 
prachtige ferhalen fan Mindert Wynstra. En mu-
zyk fan Luite Griek en Rudy Stallmann út Hyl-
pen.  
It startskot foar de ferkiezingskampanje waard jûn 
mei it yn gebrûk nimmen fan de nije webside en 
de presintaasje fan it TV-ferkiezingsspotsje.  
It hapke, it slokje en in pypfol praten ûntbrieken 
ek net en elkenien koe noch krekt foardat de snie-
dunen werklik foar oerlêst soargen wer nei hûs ta. 

Sa út en troch wol ik de FNP-leden op ’e hichte bringe 
fan it lêste nijs út Europa. As fertsjintwurdiger fan de 
FNP yn de Europarlemintspartij EFA fyn ik it wichtich 
om jim dêrby te belûken. Nammerste mear om’t jim 
yn ’e enkête ek sels oanjûn hawwe dat de FNP de kon-
takten mei oare regio’s en nasjonaliteiten oanhâlde 
moat om ‘mei-elkoar sterk’ te stean.  
 
It jierlikse kongres fan de EFA is fan 25 oant 27 maart 
yn Fenetië. Oan ’e oarder is ûnder oare it definitive 
lidmaatskip fan de SSW, de partij fan de Denen en 
Noardfriezen yn Sleeswyk-Holstein. It soe moai wêze 
dat alle Fryske politike partijen skielk ûnder ien poli-
tyk dak sitte. Ek de N-VA  (Nieuwe Vlaamse Alliantie) 
hat in oanfraach yntsjinne. As ien fan de opfolgers fan 
de Volksunie, dy’t ûnder mear mei de FNP de EFA op-
rjochte hat, kin dy it lidmaatskip fansels net ûntsein 
wurde. Ik ferwachtsje en hoopje dat de FNP lykas 
fanâlds waarme kontakten mei leden fan dy partij ûn-
derhâlde sil. Polityk sitte se wat yn ’e midden fan it 
links-rjochts spektrum.  

 
Op 4 maart is der yn it Europeesk Parlemint in konfer-
insje oer talen yn Europa. Foar ús kin dy datum hast 
net ûngelokkiger fanwegen de gemeenteriedsferkie-
zings de deis dêrfoar. Dêrom dat ik amtners op it pro-
vinsjehûs en by Mercator frege haw om dêrhinne te 
gean. Foar minsken dy’t dochs tiid en nocht hawwe 
om nei Brussel ta, hâld de side fan de EFA yn ’e gaten: 
www.e-f-a.org of belje my.   
 
De EFA besiket om mei de Grienen en in stik of wat 
ûnôfhinklike (mar wol solide en demokratyske) partij-
en in eigen groep yn it Komitee fan de Regio’s te krij-
en. It is ek by de FNP al langer in winsk dat dat Komi-
tee in soarte fan ‘senaat’ fan Europa wurdt, mei mear 
sizzenskip as no. Faaks dat de FNP yn de takomst fia 
de EFA yn it Regiokomitee wat mear foar Fryslân be-
tsjutte kin as deputearre Galema no, dy’t as ‘substitute 
member’ dêr sa út en troch opdrave mei en dan be-
nammen yn de dissipline fan de CDA/EPP-fraksje mei-
draaie moat.  

Fierder is yn de EFA in wurkgroep ‘selfdetermination’ 
oprjochte dy’t de lidorganisaasjes ideeën jaan kin oer 
bygelyks referinda foar selsbeskikking, autonomy en 
ûnôfhinklikens. 
 
Ûnderwilens binne de sân nijkeazen EFA-Europarle-
mintariërs al wer in pear moanne los yn de nije termyn 
fan 2009-2014. Se hawwe net stilsitten! Sa hat de nije 
Welske foarsitster fan de EFA, Jill Evans, yn it Euro-
peesk Parlemint oproppen om regionale parleminten 
mear te belûken by de beslútfoarmingsprosessen. Dat 
is op dit stuit neffens har noch ‘the missing link’ yn de 
kontakten tusken Europa en de boargers. Tatjana Zda-
noka ut Letlân hat pleite foar it brûken fan it ferdrach 
fan Lissabon om taalrjochten oan minderheden te sti-
mulearjen (kêst 2, minskerjochten, ynklusyf minder-
heden). En Alyn Smith út Skotlân wol hawwe dat ym-
portearre fleis oan deselde (miljeu- en kwaliteits)eas-
ken foldocht as dat fan de EU sels. Wat ek troch de FNP 
ynbrocht is as wiziging by it skriuwen fan it program 
fan de EFA.   
 
Ta beslút: mei stipe fan it FNP-haadbestjoer haw ik my 
foar in nije perioade fan trije jier wer kandidaat steld 
foar it bestjoer fan de EFA. Mocht de ALG yn Fenetië 
dêr goed op sizze, dan wol ik de belangen fan Fryslân 
ek de kommende jierren graach wer yn de EFA en Eu-
ropa behertigje. Foar fragen en reaksjes kinne jim al-
tyd kontakt mei my opnimme (geml0013@xs4all.nl).  
 

Sybren Posthumus 

Sulveren Fyts en Natuer- en Miljeupriis útrikt 
 

Lykas wenst binne op de nij-
jiersgearsit ek wer de tradisjo-
nele Sulveren Fyts en de Fryske 
Natuer- en miljeupriis útrikt. Al-
le jierren siket de organisearjen-
de ôfdieling, dit jier FNP-Wûnse-
radiel, dêr de kandidaten foar út. 

De Sulveren Fyts gie nei immen út eigen FNP-fermid-
den, nammentlik riedslid Liskje Flapper út Burchwert. 
Dy autorydt sels net  en bereizget alles safolle mooglik 
mei de fyts en it iepenbier ferfier. 
 
De Natuer- en miljeupriis wie 
foar biologysk túnker Jochum de 
Boer út Kimswert. Hy hat sûnt 
1995 in biologysk túnkersbe-
driuw. Yn 2006 krige Jochum 
lanlike bekendheid fanwege syn 
meidwaan oan ‘Boer zoekt 
vrouw’.  
 

Sjoch foar mear foto’s, de FNP-promoasje-DVD en ús ferkie-
zingsspotsje www.fnp.nl. 

Frijbûtser Febrewaris 2010, nûmer 400 side 7 

NIJS ÚT EUROPA 



Frijbûtser 

FNP-adressen 
FNP-Hûs, Obrechtstrjitte 32, 8916 EN Ljouwert 
Antwurdnûmer 5034, 8900 VB Ljouwert 
(058) 213 14 22; faks 213 14 20; fnphus@globalxs.nl 
Buro: Tjibbe Brinkman, Twizel 
(0511) 54 22 73, tbrinkman@chello.nl  
It FNP-hûs is iepen op tiisdeis en tongersdeis 
fan 9.00 oant 13.00 oere 
Rabobank:  30 50 14 528 
Fryslân Bank: 29 80 05 867 
Ynternet:  www.fnp.nl 
 
HAADBESTJOER 
Nynke Beetstra, foarsitter, Grou 
(0566) 62 24 85, taalwurkfryslan@hetnet.nl  
Anke Dykstra-de Boer, skriuwer, Warkum 
(0515) 54 19 97, anke.deboer@zonnet.nl 
Gerrit Idsardi , ponghâlder, Twizelerheide 
(0511) 44 35 23, gidsardi@kpnmail.nl 
Jan van der Kooi, Tytsjerk 
(0511) 43 21 27, j.v.d.kooi18@kpnplanet.nl 
Schouwtje Scholte-Tjeerdsma, Grou 
(0566) 62 15 31, hscholte@hetnet.nl  
Aeltsje de Groot-Zantema, Stiens 
(058) 257 38 33, n.degroot3@chello.nl 
Jaap Hijma, Marrum 
(0518) 41 27 72, j.hyma@chello.nl 
Jantsje Heeringa, Ljouwert 
(06) 4104 7460, jantsjeheeringa@hotmail.com 
 

REDAKSJE FRIJBÛTSER 
Willem Tjerkstra , Snits, willem_tjerkstra@hotmail.com 
Nynke Beetstra, Grou, taalwurkfryslan@hetnet.nl 
Jitske Zaadstra, Turns, jitskezaadstra@planet.nl  
Jan Breimer, Grou, jan.breimer@chello.nl 
Kopij : p/a FNP-hûs; e-post: frijb.ynfo@fnp.nl 
 

STEATEFRAKSJE 
p/a Provinsjehûs (058) 292 58 03, fnp@sis.fryslan.nl 
Janke de Vries, fraksjemeiwurkster 
Yde Dijkstra , beliedsmeiwurker 
Johannes Kramer, Sibrandabuorren, foarsitter 
(0515) 52 06 40, e-post: kramer@sis.fryslan.nl 
Annigje Toering-Schuurmans, Mantgum 
(058) 250 15 64, toering@sis.fryslan.nl 
Douwe Bylsma, Stiens 
(058) 257 16 35, bijlsma@sis.fryslan.nl 
Pytsje de Graaf-van der Meer, Ternaard 
(0519) 57 19 29, graaf@sis.fryslan.nl 
Marten van der Veen, Twizelerheide 
(0511) 44 47 95, m.vdveen@sis.fryslan.nl 
 

WETTERSKIPSFRAKSJE 
Lolke Folkertsma, Dokkum, foarsitter 
(0519) 22 16 60, lolke.folkertsma@mediact.nl 
Wopke Veenstra, Boelensloane 
(0512) 34 27 70, wb.veenstra@hetnet.nl 
 

EARSTE-KEAMER: OSF , Hindrik ten Hoeve, Stiens  
(058) 257 34 47, htenhoeve@chello.nl 

Ynhâld fan dit nûmer 
 

Side 1 - Kâns op histoaryske oerwinning foar FNP 

Side 2 - Santjin gemeenten: listlûkers, webstee-
adressen en spearpunten fan belied  

  (o/m side 6) 
 - Nijs fan de PR-kommisje 

Side 6 - Slagge nijjiersgearsit yn Eksmoarre 
 - FNP-Súdwesthoeke y.o.  
  ‘Foar it blok mar net bûten spul’ 

Side 7 - Nijs út Europa  
 - Sulveren Fyts en Natuer- en miljeupriis 

útrikt 

Side 8 - Kolofon 
 - Bûsboekje  

Bûsboekje 
 
Febrewaris 
 27 ‘Jitiizer’ yn Boelensloane, ôfdieling Achtkar-

spelen (sjoch side 5, ûnderoan) 
 
Maart  
 1 Deistich bestjoer 
 10 Ynleverjen kopij Frijbûtser 401 
 16 Haadbestjoer 
 30 HB en steatefraksje 
 
April  
 8 HB en ôfdielingsbestjoerders 
 12 Deistich bestjoer 
 21 Ynleverjen kopij Frijbûtser 402 
 23 HB en de FNP-politisy 
 28 Haadbestjoer 
 
Maaie 
 19 Algemiene Ledegearkomste 

TNT Post 
Port betelle 

 
 
 
 
 
 
 
 
 
 
 
 
 
 
 
By ferkeard adres, werom nei 

Obrechtstrjitte 32, 8916 EN LJOUWERT 


